
ᑭᐅᔾᔪᑏᑦ ᑐᓂᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (NWMB) 

ᐱᓪᓗᒍ: ᑐᓂᔭᐅᔪᑦ ᑐᑭᓯᒋᐊᕈᑎᓄᑦ: “ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᕿᓚᓗᒐᕋᓱᐊᓂᕐᒧᑦ 

ᒪᓕᒐᕋᓛᑦ ᐊᑐᓕᖅᑎᑕᐅᓛᖅᑐᑦ 2026−ᒥᑦ” ᑎᑎᕋᖅᑕᖏᑦ ᒪᐃᑯ ᕘᒍᓴᓐ (ᑐᔅᓯᕌᖑᓪᓗᑎ ᑲᑎᒪᔨᖏᓐᓄᑦ 

ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪ ᐃᑲᔪᖅᓱᑕᐅᓪᓗᑎ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ 

ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ [QWB]) ᑲᑎᒪᑐᐃᓐᓇᕐᓂᖓ ᓈᓴᐅᑎᖓ RM 001-2026 

---------------------------------------- 

 

ᐸᓐᓂᖅᑑᖅ ᐃᑭᖓᓂ ᕿᓚᓗᒐᐃᑦ (CSB) ᓂᕿᔅᓴᖃᕐᕕᓪᓗᐊᑕᐅᔪᑦ ᐃᓄᖏᓐᓄᑦ ᐸᓐᓂᖅᑑᒥᑦ, ᒫᓐᓇᐅᔪᒥᑦ 

ᐊᑐᖅᑕᐅᔪᖅ ᐊᐅᓚᑕᐅᓪᓗᑎ ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᑦ ᓈᒻᒪᒋᔭᐅᖏᓯᒪᔪᑦ ᐊᒻᒪ 

ᐃᓱᒫᓘᑕᐅᓪᓗᑎ ᓄᓇᓕᖓᓄᑦ ᐸᓐᓂᖅᑑᖅ ᐊᒥᓲᓕᖅᑐᓄᑦ ᐊᕐᕌᒍᓄᑦ. 

 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ (DFO) ᐃᓕᓴᖅᓯᔪᑦ ᐃᖅᑲᓇᐃᔮᖑᓯᒪᔪᓂᑦ ᐸᓐᓂᖅᑑᒥ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ (HTO), ᐃᑲᔪᖅᑕᐅᓪᓗᑎ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ, 

ᓴᖅᑭᑎᑦᑎᓗᑎ ᕿᓚᓗᒐᕋᓱᐊᓂᕐᒧᑦ ᒪᓕᒐᕋᓛᓂᑦ ᐊᐅᓚᑕᐅᓂᖏᓐᓄᑦ ᐊᒻᒪ ᓴᐳᒻᒥᔭᐅᓂᖏᓐᓄᑦ 

ᕿᓚᓗᒐᖏᑦ ᐸᓐᓂᖅᑑᖅ ᐃᑭᖓᓂ. ᖁᔭᓐᓇᒦᖅᑕᕗᑦ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ 

ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐱᑕᖃᖅᑎᑦᑎᓂᖏᓐᓄᑦ ᐊᔾᔨᖏᓐᓂ ᒪᓕᒐᕋᓛᓂᑦ ᐅᑯᓄᖓ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᑐᓂᓯᓂᖏᓐᓄᑦ ᑐᑭᓯᒋᐊᕈᑎᓂᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. 

 

ᐸᓐᓂᖅᑑᒥ ᕿᓚᓗᒐᕋᓱᐊᓂᕐᒧᑦ ᒪᓕᒐᕋᓛᑦ, ᓇᓗᓇᐃᖅᓯᒪᑦᑎᐊᖅᑐᓂᑦ ᓇᓗᓇᐃᖅᑕᐅᓚᐅᖅᑐᑦ ᑖᒃᑯᐊ 

ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐅᑉᐱᕈᓱᖏᑦᑐᑦ ᕿᓚᓗᒐᕋᓱᐊᓂᕐᒧᑦ ᑭᓪᓕᖃᖅᑎᑕᐅᔪᑦ 

ᐊᑐᖅᑎᑕᐅᔪᑦ ᕿᓚᓗᒐᖏᓐᓄᑦ ᓇᓗᓇᐃᖅᑕᐅᓯᒪᔪᑦ “ᒥᑭᔫᑕᐅᓂᖅᓴᐃᑦ” ᐸᓐᓂᖅᑑᖅ ᐃᑭᖓᓂ. 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᒪᓂᖃᖅᑐᑦ ᐱᔪᒪᓂᕆᔭᐅᔪᓂᑦ ᓇᓗᓇᐃᖅᑕᐅᓯᒪᔪᑦ 

ᑭᓪᓕᖃᖅᑎᑕᐅᖏᑦᑐᓂ ᕿᓚᓗᒐᕋᓱᐊᓂᕐᒧᑦ “ᒥᑭᔫᑕᐅᓂᖅᓴᐃᑦ” ᕿᓚᓗᒐᖏᓐᓂ ᐸᓐᓂᖅᑑᒥ, ᐊᒻᒪ 

ᐱᔪᒪᖃᑦᑕᖅᓯᒪᓪᓗᑎ ᐃᑲᔪᖅᑕᐅᓗᑎ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᓄᐊᑕᐅᓂᖏᓐᓄᑦ ᑐᑭᓯᒋᐊᕈᑏᑦ 

ᓇᓗᓇᐃᖅᑕᐅᑲᓐᓂᕐᓂᖏᓐᓄᑦ ᐊᒻᒪ ᐊᔾᔨᒌᖏᓐᓂᖏᓐᓄᑦ ᓇᓗᓇᐃᖅᑕᐅᓂᖏᓐᓄᑦ. ᒫᓐᓇᐅᔪᒥᓪᓕ 

ᑭᓯᐊᓂ, ᐅᖃᐅᔾᔨᒋᐊᕈᑕᐅᔭᕆᐊᓕᒃ ᑰᑕᖓ 41 ᕿᓚᓗᒐᕐᓄᑦ ᐋᖅᑭᑦᑕᐅᓯᒪᔪᑦ ᐃᒪᕐᒥᐅᑕᓄᑦ ᐆᒪᔪᓄᑦ 

ᒪᓕᑦᑕᐅᔭᕆᐊᓖᑦ (MMRs) ᐊᑐᖅᑎᑕᐅᔪᑦ ᕿᓚᓗᒐᓕᒫᓄᑦ ᐸᓐᓂᖅᑑᒥᑦ. ᑕᑯᓗᒍ ᓄᓇᖑᐊᖅ 

ᐊᔾᔨᙳᐊᒥᑦ 1, ᐊᑖᓂ. 

 

ᖃᓄᐃᓕᐅᕐᓂᐅᓯᒪᔪᑦ: 

 

ᒫᓐᓇᐅᔪᒥᑦ ᑰᑕᖓ ᕿᓚᓗᒐᖏᓐᓄᑦ ᐸᓐᓂᖅᑑᒥ ᓴᖅᑭᖅᑎᑕᐅᓚᐅᖅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ – ᒥᓂᔅᑕᒧᑦ ᐃᓱᒪᓕᐅᓂᕐᒧᑦ ᐱᕙᓪᓕᐊᓂᖓᒍᑦ 2000−ᒥᑦ, ᐊᑐᓕᖅᑎᑕᐅᓪᓗᓂ 2002. 

ᒫᓐᓇᐅᔪᒥᑦ ᑰᑕᖓ ᓴᖅᑭᖅᑎᑕᐅᒻᒪᑦ, ᑐᓐᖓᓂᖃᓚᐅᖅᑐᑦ ᐊᒥᓲᓂᖏᓐᓄᑦ ᕿᓚᓗᒐᓕᒫᑦ ᓇᒦᓐᓂᖓᓄᑦ 

ᐊᐅᔭᖓᓂ. ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐊᒻᒪ ᐊᐅᖏᑎᒎᖅᑐᓂᑦ ᐃᖅᑲᓇᐃᔮᖑᕋᑖᖅᓯᒪᔪᑦ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᓴᖅᑎᖏᓐᓄᑦ ᓇᓗᓇᐃᖅᓯᓯᒪᔪᑦ ᕿᓚᓗᒐᐅᓪᓗᑎ 

ᒪᕐᕈᒡᒍᑎᓂᑦ ᕿᓚᓗᒐᐃᑦ ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᓐᓂ ᐊᐅᔭᒃᑯᑦ ᕿᓚᓗᒐᕋᓱᐊᓕᕋᐃᒻᒪᑕ. 

ᐅᖃᖃᑎᒌᓐᓂᐅᔪᑦ ᐱᒋᐊᖅᓯᒪᔪᑦ ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᓐᓄᑦ ᑲᑎᒪᔨᕋᓛᓄ ᑲᑎᒪᔩᑦ 

ᐱᔾᔪᑎᖃᖅᑐᑦ ᖃᓄᖅ ᐱᐅᓛᒥᑦ ᐊᐅᓚᑕᐅᓂᖏᓐᓄᑦ ᕿᓚᓗᒐᖏᑦ ᐱᔾᔪᑎᒋᓪᓗᒋᑦ ᑖᒃᑯᐊ ᕿᓚᓗᒐᐃᑦ 

ᐊᑕᐅᓯᓗᐊᖅᑐᕐᒦᖔᖅᑐᑎᑦ ᕿᓚᓗᒐᒡᒍᑎᓂᑦ. 

ᑭᖑᓪᓕᖅᐹᒥ ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᓐᓄᑦ ᑲᑎᒪᔨᕋᓛ ᑲᑎᒪᓂᖓ ᓅᕖᐱᕆ 2025, 

ᐅᖃᐅᓯᕆᒋᐊᓕᓚᐅᖅᑕᕗᑦ ᐱᓕᕆᐊᒥᑦ ᕿᓂᕐᓗᑎ ᑐᕌᖅᑕᐅᔪᓐᓇᖅᑐᓂᑦ ᕿᓚᓗᒐᕋᓱᐊᖅᑕᐅᔪᓂᑦ 

ᐸᓐᓂᖅᑑᖅ ᐃᑭᖓᓂ. ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐅᖃᖃᑦᑕᖅᓯᒪᔪᑦ ᐊᒥᓱᓂᑦ ᐊᕐᕌᒍᓂᑦ 

ᕿᓚᓗᒐᕋᓱᐊᖃᑦᑕᖅᓯᒪᔪᑦ ᐃᓄᐃᑦ ᐸᓐᓂᖅᑑᒥᑦ ᐃᓕᓴᖅᓯᔪᓐᓇᖅᑐᑎ ᕿᓚᓗᒐᒡᒍᑎᖏᓐᓂ 

“ᒥᑭᔫᑕᐅᓂᖅᓴᐃᑦ” ᕿᓚᓗᒐᐃᑦ ᐸᓐᓂᖅᑑᖅ ᐃᑭᖓᓂ, ᐊᒻᒪ ᑖᓐᓇ ᐅᖃᖅᑕᐅᓯᒪᔪᖅ ᐱᖃᓯᐅᔾᔭᐅᓯᒪᒻᒥᔪᖅ 

ᓄᑖᒥ ᕿᓚᓗᒐᕋᓱᐊᓂᕐᒧᑦ ᒪᓕᒐᕋᓛᓂᑦ. 

 

ᑭᖑᓪᓕᒥ ᐱᓕᕆᐊᕆᓂᐊᖅᑕᖏᑦ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ: 

 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐱᔪᒪᓂᖃᑦᑎᐊᖏᓐᓇᖅᑐᑦ ᐃᓄᓐᓄᑦ ᑐᓐᖓᓂᖃᖅᑐᓂᑦ, 

ᓄᓇᓕᒻᒧᑦ ᐊᐅᓚᐅᑕᐅᓂᖏᓐᓄᑦ ᐊᑐᖅᑕᐅᔪᓂᑦ ᑖᒃᑯᐊ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᑲᑎᒪᔨᖏᓐᓄᑦ ᐊᒻᒪ ᐃᓐᓇᑐᖃᕐᓄᑦ ᑕᑯᔪᒪᓪᓗᑎ ᐊᑐᓕᖅᑎᑕᐅᓂᖓᓄᑦ ᕿᓚᓗᒐᖏᓐᓄᑦ ᐸᓐᓂᖅᑑᖅ 

ᐃᑭᖓᓂ. ᑕᐃᒪᐃᓐᓂᖓᓄᑦ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥᑲᔪᓯᑎᑦᑎᔪᒪᔪᑦ 

ᐅᖃᖃᑎᒌᓐᓂᐅᔪᓂᑦ ᐱᔾᔪᑎᖃᖅᑐᓂᑦ ᑐᕌᖅᑕᐅᔪᓂᑦ ᕿᓚᓗᒐᕋᓱᐊᖅᑕᐅᔪᓂᑦ ᐸᓐᓂᖅᑑᖅ ᐃᑭᖓᓂ 

ᐅᕙᓂ ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᓐᓄᑦ ᑲᑎᒪᔨᕋᓛ, ᑐᕌᕐᓂᖃᕐᓗᑎ ᑐᔅᓯᕋᐅᑎᓕᐅᕐᓗᑎ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐃᓱᒪᓕᐅᓂᕐᒧᑦ, ᐋᖅᑭᒋᐊᖅᑕᐅᓂᖓᓄᑦ ᑰᑕᖓ ᐱᔪᓐᓇᖅᑎᑕᐅᓗᓂ 

ᑐᕌᖅᑕᐅᔪᓂᑦ ᕿᓚᓗᒐᕋᓱᐊᓂᕐᒧᑦ “ᒥᑭᔫᑕᐅᓂᖅᓴᐃᑦ” ᕿᓚᓗᒐᕐᓄᑦ. 

 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᒋᐊᕐᕕᖃᓂᐊᖅᑐᑦ ᑕᒪᒃᑭᓐᓄ ᐸᓐᓂᖅᑑᒥ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒡᒋᖅᑐᓂᑦ 

ᐱᓇᓱᐊᕈᓯᐅᔪᓂᑦ ᐅᖃᐅᓯᖃᕐᓗᑎ ᖃᓄᖅ ᐃᖅᑲᓇᐃᔭᖃᑎᒌᒍᓐᓇᓂᑦᑎᓐᓄᑦ ᐃᑲᔪᕐᓗᒋᑦ ᑐᕌᒐᖏᑦ 

ᐋᖅᑭᒋᐊᖅᑕᐅᓯᒪᔪᓂᑦ ᐊᐅᓚᑦᑎᓂᕐᒧᑦ ᕿᓚᓗᒐᖏᓐᓂ ᐸᓐᓂᖅᑑᖅ ᐃᑭᖓᓂ ᐊᒻᒪ ᐸᓐᓂᖅᑑᒥ 

ᖃᓂᒋᔭᖓᓃᑦᑐᑦ. 

 

ᑕᑯᔪᒪᓂᐊᖅᑐᒍᑦ ᑲᔪᓯᑎᓪᓗᒍ ᐅᖃᖃᑎᒌᓐᓂᐅᔪᑦ ᐊᒻᒪ ᐱᓕᕆᖃᑎᒌᓐᓂᐅᔪᑦ ᐸᓐᓂᖅᑑᒥ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓂᑦ ᐊᒻᒪ ᓯᐊᒻᒪᖅᓯᒪᓂᖅᓴᒥᑦ ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᓐᓄᑦ ᑲᑎᒪᔨᕋᓛᖏᓐᓂ 

ᐱᔾᔪᑎᖃᖅᑐᓂᑦ ᖃᓄᖅ ᓴᐳᒻᒥᑦᑎᓂᕐᒧᑦ ᐊᒻᒪ ᒪᑭᒪᑎᑕᔅᓴᐅᔪᓂᑦ ᕿᓚᓗᒐᕋᓱᐊᓂᕐᒧᑦ ᕿᓚᓗᒐᖏᓐᓂ 

ᐸᓐᓂᖅᑑᖅ ᐃᑭᖓᓂ. 

 

ᑎᑎᕋᖅᑐᖅ: 

ᒥᓯᐅᓪ ᕕᐊᑕᓐ-ᓴᓗ 

ᐊᕕᑦᑐᖅᓯᒪᔪᒧᑦ ᐊᖏᔪᖅᑳᖅ ᐃᖃᓗᓕᕆᓂᕐᒧᑦ ᐊᐅᓚᑦᑎᔨ, ᓄᓇᒦᖔᖅᑐᓂᑦ ᐊᐅᓚᑕᐅᓂᖏᓐᓄᑦ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᒐᕙᒪᑦ ᑲᓇᑕᒥ 

Michelle.WettonSalo@dfo-mpo.gc.ca / ᐅᖄᓚᐅᑎᖓ: 204-599-8164  

 

ᐅᓪᓗᖓ: 

ᕕᕗᐊᕆ 9, 2026 

 

mailto:Michelle.WettonSalo@dfo-mpo.gc.ca


 

 

Fisheries and Oceans Pêches et Océans ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ  

Canada Canada ᑲᓇᑕᒥ 
 

   

 

 

ᐊᔾᔨᙳᐊᖅ 1: ᕿᑭᖅᑖᓗᒃ ᕿᓚᓗᒐᕋᓱᐊᕐᕕᒃ ᓇᒦᓐᓂᖓ (ᑐᓐᖓᓂᖃᖅᑐᑦ ᐅᑯᓄᖓ ᐃᒪᕐᒥᐅᑕᓄᑦ 

ᐆᒪᔪᓄᑦ ᒪᓕᑦᑕᐅᔭᕆᐊᓖᑦ)  

https://laws-lois.justice.gc.ca/eng/regulations/sor-93-56/FullText.html
https://laws-lois.justice.gc.ca/eng/regulations/sor-93-56/FullText.html

